ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱԶԳԱՅԻՆ ԺՈՂՈՎԻՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲԱՐՁՐԱԳՈՒՅՆ ԴԱՏԱԿԱՆ ԽՈՐՀՐԴԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը). 
        1. ՀՀ Ազգային ժողովի կողմից 2021թ. պետական բյուջե վճարման ենթակա դեկտեմբեր ամսվա հարկերի մի մասը՝  եկամտային հարկի գծով 20,002.2 հազ.դրամ, սոցիալական վճարի  գծով 2,022.9 հազ.դրամ, դրոշմանիշային վճարի գծով 949.0 հազ.դրամ Client Treasuary համակարգի աշխատանքների ավարտման պատճառով չեն փոխանցվել և նախորդ տարվա ավարտին ետ են վերադարձվել պետական բյուջե։ Վերոգրյալ պարտավորությունների դիմաց վճարումները ՀՀ Ազգային ժողովի աշխատակազմի կողմից իրականացվել են 2022թ․ պետական բյուջեով հատկացված միջոցների հաշվին՝ բյուջետային ծախսերի տնտեսագիտական դասակարգման «Աշխատողների աշխատավարձեր և հավելավճարներ» հոդվածով։ 
Աշխատանքի վարձատրության գծով 2021 թվականի հարկային պարտավորությունների մասով վճարված գումարը վերականգնելու նպատակով անհրաժեշտություն է առաջացել ՀՀ 2022 թվականի պետական բյուջեով նախատեսված ՀՀ կառավարության պահուստային ֆոնդի միջոցներից ՀՀ Ազգային ժողովին հատկացնել 22,974.1 հազ.դրամ՝ բյուջետային ծախսերի տնտեսագիտական դասակարգման «Աշխատողների աշխատավարձեր և հավելավճարներ»  հոդվածով:
2. Դատական դեպարտամենտի /այսուհետ՝ «Գնորդ»/ և «Սմարթլայն» ՍՊԸ-ի /այսուհետ՝ «Վաճառող»/ միջև ԴԴ-ԷԱՃԱՊՁԲ-21/28-1 ծածկագրով 19.11.2021թ. կնքված պայմանագրի և 13.12.2021թ. կնքված համաձայնագրի շրջանակներում 1-ին չափաբաժնով մատակարարման ենթակա A4 ֆորմատի թղթի վերջին խմբաքանակի մատակարարումը պետք է իրականացվեր 25.12.2021թ. ներառյալ, սակայն՝ Ստեփանծմինդա-Լարս ավտոճանապարհի փակ լինելու հանգամանքով պայմանավորված, մատակարարումն իրականացվել է ուշացումով՝ 29.12.2021թ.: Հաշվի առնելով, որ «Վաճառողի» կողմից մատակարարված ապրանքն ընդունվել է «Գնորդի» կողմից, սակայն 30.12.2021թ. բյուջետային տարվա ավարտով և ՀՀ կառավարության 2018 թվականի հունիսի 15-ի թիվ 706-Ն որոշմամբ հաստատված «Բյուջեների կատարման կարգի» 84-րդ կետի պահանջներով պայմանավորված՝ վճարումը չի իրականացվել, ուստի վերոնշյալ պայմանագրային պարտավորությունների կատարման նպատակով անհրաժեշտություն է առաջացել ՀՀ 2022 թվականի պետական բյուջեով նախատեսված ՀՀ կառավարության պահուստային ֆոնդի միջոցներից Դատական դեպարտամենտին հատկացնել 12,349.3 հազ.դրամ՝ բյուջետային ծախսերի տնտեսագիտական դասակարգման «Գրասենյակային նյութեր և հագուստ» հոդվածով:

2. Ընթացիկ իրավիճակը, խնդիրները և առաջարկվող կարգավորման բնույթը
1. ՀՀ Ազգային ժողովի կողմից 2021թ. դեկտեմբեր ամսվա աշխատանքի վարձատրության գծով հարկային պարտավորությունների մի մասը՝ 22,974.1 հազ.դրամի չափով,  վճարվել է ՀՀ Ազգային ժողովի 2022թ. պահպանման միջոցառման գծով նախատեսված ծախսերի հաշվին, որը ենթակա է վերականգման՝ 2022 թվականի բյուջետային տարվա համար նախատեսված նպատակային ծախսերն իրականացնելու համար: Այդ կապակցությամբ նախատեսվում է ՀՀ 2022 թվականի պետական բյուջեով նախատեսված ՀՀ կառավարության պահուստային ֆոնդի հաշվին ՀՀ Ազգային ժողովին հատկացնել 22,974.1 հազ.դրամ՝ բյուջետային ծախսերի տնտեսագիտական դասակարգման «Աշխատողների աշխատավարձեր և հավելավճարներ» հոդվածով:
[bookmark: _GoBack]2. Դատական դեպարտամենտի /«Գնորդ»/ և «Սմարթլայն» ՍՊԸ-ի /«Վաճառող»/ միջև ԴԴ-ԷԱՃԱՊՁԲ-21/28-1 ծածկագրով 19.11.2021թ. կնքված պայմանագրի և 13.12.2021թ. կնքված համաձայնագրի շրջանակներում՝ 2021 թվականի պարտավորություններով ստանձնած, սակայն՝ Ստեփանծմինդա-Լարս ավտոճանապարհի փակ լինելու հանգամանքով /ֆորս-մաժորային իրավիճակով/ պայմանավորված, ուշացումով՝ 29.12.2021թ. մատակարարված և ընդունված ապրանքի դիմաց վճարումն պետք է կատարվի 2022 թվականի բյուջետային տարում: Այդ կապակցությամբ նախատեսվում է ՀՀ 2022 թվականի պետական բյուջեով նախատեսված ՀՀ կառավարության պահուստային ֆոնդի հաշվին Դատական դեպարտամենտին հատկացնել 12,349.3 հազ.դրամ՝ բյուջետային ծախսերի տնտեսագիտական դասակարգման «Գրասենյակային նյութեր և հագուստ» հոդվածով:

3. Ակնկալվող արդյունքը
Նախագծի ընդունման արդյունքում կապահովվի ՀՀ Ազգային ժողովի և ՀՀ դատական դեպարտամենտի կողմից ստանձնած պարտավորությունների պատշաճ կատարումը, ինչն էլ իր հերթին կապահովի այդ մարմինների բնականոն գործունեությունը:

4. Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության ֆինանսների նախարարության կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2022 թվականի պետական բյուջեի եկամուտների և ծախսերի փոփոխության չի հանգեցնի:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Որոշման նախագիծը բխում է Կառավարության 2021-2026թթ. ծրագրի «6.10 Պետական ծախսեր» բաժնի՝ հանրային միջոցների արդյունավետ ծախսման դրույթներից: 

